Réamhrá


Fáiltímid roimh fhoilsiú na scéime seo a hullmhaíodh i gcomhar le hAcht na dTeangacha Oifigiúla 2003 agus a cheadaigh an tAire Gnóthaí Pobail, Tuaithe agus Gaeltachta.  Creidimid go gcuirfidh an scéim le hinfhaighteacht seirbhísí poiblí Gaeilge agus go gcuideoidh sí chun an Ghaeilge a chothú i gContae Chill Dara. 

Léiríonn an scéim mar a bheartaíonn an chomhairle chontae a hoibleagáidí a chomhlíonadh i ndáil le húsáid na Gaeilge sa tréimhse 2008 go 2011.  Beidh dúshláin shuntasacha ann i gcontae nach í an Ghaeilge teanga oibre fhormhór na ndaoine ann.  Mar sin féin, le dea-thoil na gcomhaltaí agus na foirne agus clár oiliúna Gaeilge leanúnach, táimid muiníneach go gcomhlíonfar na dúshláin agus go sárófar iad.

Tá buíochas tuillte ag an bhfoireann a bhí rannpháirteach i measúnú inmheánach na seirbhísí, acusan a bhfuil roinnt oiliúna déanta acu cheana féin, ag foireann na Roinne Seirbhísí Corparáideacha a bhí freagrach as na chéad chéimeanna ríthábhachtacha agus ag comhaltaí tofa na comhairle dá dtacaíocht leanúnach.

